
曹植 浮萍篇

棄婦詩

作者：曹植　曹魏

魏明帝 樂府詩二首

↑ 返回《玉臺新詠》

石榴植前庭　　綠葉搖縹青

丹華灼烈烈　　帷彩有光榮

光好曄流離　　可以戲淑靈

有鳥飛來集　　樹翼以悲鳴

悲鳴復何為　　丹華實不成

拊心長歎息　　無子當歸甯

有子月經天　　無子若流星

天月相終始　　流星沒無精

棲遲失所宜　　下與瓦石并

憂懷從中來　　歎息通鷄鳴

反側不能寐　　逍遙於前庭

歭��還入房　　肅肅帷幕聲

搴帷更攝帶　　撫節彈素箏

慷慨有餘音　　要妙悲且清

收淚長歎息　　何以負神靈

招搖待霜露　　何必春夏成

晚穫為良實　　願君且安甯

此曹魏作品在全世界都属于公有领域，因为作者逝世已经超过100年，且作品于1931年1

月1日之前出版。

